
argazkilari estatubatuar sarituak egindako  
argazki ezohikoen erakusketa

UNESCOk Gizateriaren  
Ondare izendatutako leku hauek  

biltzen dira erakusketan:

Los Glaciares, Argentina
Harresi Handia, Australia

Hallstatt-Dachsteingo paisaia kulturala, 
Salzkammergut, Austria

Iguazuko Parke Nazionala, Brasil
Angkor, Kanbodia

Gros Morneko Parke Nazionala, Kanada
Rapa Nuiko Parke Nazionala, Txile

Harresi Handia, Txina
Jellingeko harri runikoak, Danimarka

Roskildeko katedrala, Danimarka
Kronborgeko gaztelua, Danimarka

Nubiako monumentuak, Abu Simbeltik, Egipto
Meteoros, Grezia

Tikalgo Parke Nazionala, Guatemala
Taj Mahal, India
Masada, Israel

Venezia eta hiriaren aintzira, Italia
Petra, Jordania

Norvegia mendebaldeko fiordoak (Geirangerfjord), Norvegia
Machu Picchuko santutegi historikoa, Peru

Nazcako lerroak eta geoglifoak, Peru
Mendilerroetan terrazetan antolatutako arroz-alorrak, Filipinak

Ayutthayako hiri historikoa, Thailandia
Erraldoiaren Galtzada, Erresuma Batua

Orkney uhartediko gune neolitikoa, Erresuma Batua
Mesa Verdeko Parke Nazionala, Ameriketako Estatu Batuak
Yellowstoneko Parke Nazionala, Ameriketako Estatu Batuak

Zintzur Handia Parke Nazionala, Ameriketako Estatu Batuak
Glaziarretako Badia, Ameriketako Estatu Batuak

Great Smoky Mountains Parke Nazionala,  
Ameriketako Estatu Batuak

Yosemiteko Parke Nazionala, Ameriketako Estatu Batuak
Papahānaumokuākea (AEBtako Estatu-departamentuaren 

bideoa), Ameriketako Estatu Batuak

Tom Tillen hitz batzuk

“Mendi Harritsuetan nago, goi-goian, makalak horixkak bi-
hurtzen diren lekuan eta lehen elur-malutak gailurrak zuri
tzera datozen inguruan. Hemen nago, baina Parisen ere egon 
nahiko nuke, Argiaren Hirian erakusgai dauden nire argaz-
kiak ederresteko. Hau guztira zirraragarria da eta ohore han-
dia Estatu Batuetako erdialdeko etxalde batean hazi den mutil 
honentzat. Biziki eskertzen diet arduradun guztiei, eta horien 
artean Dick Wilburri eta AEBetako Estatu Departamentuko eta 
UNESCOko beste askori, mundu osoko jendeari erakusketa bi-
sitatzeko aukera ematen jarraitzen dutelako.

Toki harrigarri horiekiko sentitzen dudan maitasunaren isla dira 
irudiak, horrela espero dut behintzat, baita leku horien ederta-
suna dokumentatzeko egiten dudan lan etengabearen adierazle 
ere. Alabaina, irudiak ikusita ezin zarete jabetu zer arriskutan 
dauden paisaia eta monumentu horietako gehienak, berotze 
globalaren, airearen kutsaduraren, kontrolik gabeko garapena-
ren eta mundu modernoko beste hainbat mehatxuren ondorioz. 
Eskerrak eman nahi dizkiet munduko hainbat herrialdetan leku 
horiek zaintzeko ahaleginak eta bi egiten dituzten pertsonei eta 
UNESCOri. Hain inportanteak izanik leku horiek Lurra pla-
netako herritar guztienak direlako ideia sustatzen dute pertsona 
horietako askok.”

Tom Till

Behe-lainoa Western Brook Pondeko fiordoan,  
Gross Morneko Parke Nazionala, Newfoundland, Kanada

Biasteriko Udalak eta UNESCO Etxeak aurkeztua, 
erakunde hauen laguntzarekin: Arabako Foru Aldundia,  

Nazioarteko Erakundeen Gaietarako AEBetako Estatu Departamentuko 
Zuzendaritza, eta AEBk UNESCOrako Parisen duen Misioa. 

centro unesco euskal herria
centre unesco pays basque
unesco centre basque country



UNESCOk, Nazio Ba-
tuen barnean Hezkun
tzaz, Zientziaz eta Kul-
turaz arduratzen den 
erakundea den aldetik, lan 
handia egiten du ondarea 
sustatzeko eta babesteko, 
batez ere Munduko On-
darea Zerrendaren bidez. 
Aparteko balio unibertsa-
la duten 900 ondare eta 
leku baino gehiago biltzen 
dira gaur egun zerrenda 
horretan.

1972an Munduko Ondarea Babesteari buruzko Hitzarmena sortu 
zen; bai ondare naturala eta bai kulturala, biak, testu berean babestu 
zituen nazioarteko lehen hitzarmena izan zen hura. Horrela, gizakiak 
eta naturak elkarren artean duten eragina azpimarratzen du testuak 
eta bien arteko orekari eustea premiazkoa dela ere bai.

Urte batzuen buruan, Paisaia Kulturalen Zerrenda egin zenean, sen-
dotu egin zen ideia hori. Gizakien eta natura-ingurunearen arteko 
harremanetan zenbat eta zenbat adierazpen dauden jakiteko aukera 
eman du paisaia kulturalaren irudi horrek. Lurra lantzeko teknika 
iraunkorrak edo naturarekiko harreman espirituala dira gizakiaren eta 
naturaren arteko hartu-eman horren adibide. 

Araban hainbat gune dira, paisaia kulturalek gure inguruan duten 
garrantziaren erakusle: Arabako Errioxa eta Gesaltza-Añanako Gatz 
Harana, esaterako. Biasteriko herria da Paisaia kulturalak babesteko 
kezka agertu duen beste eskualdeetako bat. Herriak biltzen duen on-
dare aberatsa dela eta, nazioarteko izendapena jasotzeko zerrendetan 
bildu zuen UNESCOk jada bere garaian. Mahastien eta ardogintza-
ren abaroan garatu den gizartearen lekuko da ondare hori. Ondare 
material, ez-material eta natural aberatsa sortu da hortik; bertako zi-
bilizazio eta une historikoen eta aberastasun natural handiaren lekuko 
dira, hain zuzen, ondare hori osatzen duten elementuak. Ondarea 
sustatzeko kezka horrek bultzaturik, erakusketa hau antolatu du Bias-
teriko Udalak, UNESCO Etxea – UNESCOk Euskal Herrian duen 
zetroarekin bat. Munduko Ondarea osatzen duten hainbat Paisaia 
Kulturalen lagina dira irudiak.

Nor da Tom Till?

Tom Till AEBetan gehien argitaratzen duen argazkilarietako 
bat da. 1977. urteaz geroztik haren 30.000 irudi baino gehiago 
argitaratu dira han eta hemen. Tillen argazkiek paisaiak, natu-
ra, historia eta munduan zehar egin dituen bidaietan sortutako 
gaiak harrapatzen dituzte. AEBetako 50 estatuetako eta mun-
duko 50 bat herrialdetako irudiz osaturik dago bere bilduma. 
Asian eta Europan barna ibili da azken bidaietan.

Arizona Highways aldizkariko argazkilari onena izendatu zuten 
Till 1996an, paisaia-argazkien NANPA/Guilfoyle saria jaso 
zuen 1994an eta Nature’s Best aldizkariak paisaiak erretratatzen 
dituzten hamar argazkilari onenen artean hautatu zuen.

Ingurumena zaintzeaz arduratzen den Nature Conservancy 
erakundeak sari berezia eman zion 1998an. 2006an, berriz, 
NANPA/Fellow garaikur entzutetsua jaso zuen, 20 urtean pai-
saia-argazkigintzan eginiko lan bikainagatik. Paisaia-argazkila-
rien artean oso gutxik jaso dute sari hori.  

Argazki-bidaia

Tom Tillek duela 20 urte inguru ekin zion bere ibilbideari. 60 
herrialde baino gehiagotara bidaiatu zuen “munduko parke na-
zional ederrenetako batzuk eta gizakiak sortutako egitura harri-
garrienetako batzuk, antzinako sorkuntza miresgarrienetatik be-
rrienetaraino” argazkitan jasotzeko asmoarekin. Argazki-bidaia 
horretan, sarritan erretratatu ditu UNESCOren Gizateriaren 
Ondarea programak babestutako tokiak. Bide batez, programa 
horren helburua, munduko ondare kulturala eta naturala ba-
bestea, biziki miresten du Tillek berak. Erakusketa antolatzeko 
asmoa Nazio Batuetan, Genevan, sortu zen. Bildumak Gizate-
riaren Ondare izendatutako 32 leku biltzen ditu, Antartika izan 
ezik, gainerako kontinente guztietakoak.

Tubazko Harkaitz formazioak,
Goreme Parke Nazionala,
Kapadozia, Turkia.

Grand Prismatic Spring,  
Yellowstoneko Parke Nazionala, Wyoming, AEB.

Txinako Harresi Handia, Mutianyu, 
Txinako Errepublika

